
EKINTZA PLANA
                          

                            Burutu gabeko ekintzak

                            Hasita/martxan dauden ekintzak

                            Burututako ekintzak

1   EUSKARAREN ERABILERA HANDITU IKASTETXEEN EREMUAN

Irakasleentzako motibazio-saioak antolatu

Euskara Zerbitzuak ikastetxeen mahaiaren lankidetzarekin burutzen dituen
programak bultzatu (Jira bueltan, Eusliderrak, …)

Hizkuntza kontzientzia landu gurasoekin

Super Akeak egitasmoa berriz martxan jarri 2021-2022 ikasturtean 

Ikastetxe-Guraso elkarteekin harreman kate egokia aurkitu

2   LAN MUNDUA, ADMINISTRAZIOA MERKATARITZA ETA OSTALARITZA
EUSKALDUNTZEKO SUSTAPEN LANA EGIN

Udala, …eta kitto!, EMGI… elkarlanerako bidea topatu, paisaia linguistikoa euskaratzen
jarraitzeko, sentsibilizazio kanpainak egiteko eta arlo horretan antolatzen diren
ekintzei zabalkunde handiagoa emateko 

TicketBAI programa euskaraz ere jartzeko sustapen kanpaina egin

3   GAZTEEN AISIALDIAN EUSKARAREN ERABILERA HANDITU

Haur eta gazteen kirol jarduerak euskaldundu

Udalaren dirulaguntza jasotzeko euskara plana egin duten klubekin harremanetan
jarraitu

Euskarari prestigioa emateko, kiroletan erreferente diren gazteekin solasaldiak
antolatu; esklusibotasuna bilatu

Aisialdiko, multikiroletako eta akademietako begirale/irakasleekin sentsibilizazioa
landu

Multikirolean egingo den erabileraren neurketan parte hartu eta finantzatu

Euskarazko kultur jarduerak bultzatu haur eta gazteei zuzendutako ekintzetan

Familientzako prestatuta dagoen ginkana probatu, eta ondoren gaztetxoekin egin

“Egunean behin” , “Berbaxerka”, “Wordle”, “Appa hi!”… erako jolasak ezagutarazi eta
zabaldu

Sentsibilizazio saioak antolatu DBH 4ko gaztetxoentzat (3 ikastetxeetan)

Udaleko Kultura Batzordeari proposamenak egin euskarazko kultur eskaintza
osatzeko

EUSKARAZ EZ DAKITEN HERRITARRAK EUSKARARA HURBILDU

Lankidetza bultzatu Gizartekintza, …eta kitto!, euskaltegiak, eta Euskara zerbitzuaren
artean

Kanpotik datozenei harrera egokia egiteko saioak antolatu

Euskaltegiko eskola jarduna gizartean dauden praktikatzeko guneekin uztartu 

Berbetan egitasmoko jarduera irekietan parte hartzera bideratu

SENTSIBILIZAZIOA eta SARETZEA

Astindu, herritarren hizkuntza eskubideen ataria, ezagutarazteko zabalkundea egin

Korrika: lankidetza eta parte-hartzea

Tantanez tantan: lankidetza eta parte-hartzea

Errenta aitorpen euskaraz egiteko kanpaina egin

Euskararen erabileraren kale neurketa: emaitzak aztertu eta aurrekoarekin alderatu

Hamaika berbaldi: diskurtso berriak zabaltzeko saioak antolatu

Euskararen Egunaren inguruko hausnarketa eta antolaketa

Euskaraldia

Transmisio mintegiaren finantzazioa eta zabalkundea 

KOMUNIKAZIOA

Egitasmoei eta ekintzei ikusgarritasuna eman: webgunea, sare sozialak, herri
aldizkaria, prentsa

Eremu bakoitzean (Hezkuntza-Familia, Lan mundua, Gazteak, Etorkinak,
Aisialdia/Kultura) harremanetarako pertsona klabeak lortu, informazio-truke egokia
egiteko

AKEKIDEEN BATZARRA

DESKRIBAPENA: AKEBAI Batzarra Akekideek osatzen dute eta plataformaren
erabakigune nagusia da. Ekipoak deituko du, gutxienez urtean birritan. AKEBAI
Batzarraren egitekoak dira Ekipoak egindako urteroko kudeaketa plana onartzea, eta
AKEBAIren jardunaz hausnartu eta proposamenak egitea. 

E i b a r r e n  A K E B A I  

EPEA: 2022 

GASTUA: Barne baliabideak

BALORAZIOA: Aurreko urtean bezala, urte hasieran bizi izan dugun egoeragatik,
batzarrik ez egitea pentsatu zuen Ekipoak. 

EKIPOA

DESKRIBAPENA: Euskararen Plan Estrategikoa abian jartzeko sortu zen Eibarren
AKEBAI plataformak duen talde eragilea da. Nahiz eta kide batzuk bi urtez behin
edo/eta urtetik urtera aldatu (euskaltegietakoak eta Euskara Batzordeko zinegotziak),
Ekipoaren osaera finkatuta dago. Oro har, urteko kudeaketa planaz eta aurrekontuaz
arduratzen da. Dagozkion egitekoak araudian daude zehaztuta. Gutxienez, hilean
behin batzartuko da.

EPEA: 2022

GASTUA: Barne baliabideak

BALORAZIOA: Ekipoa urteko aurrekontua eta plana egiteaz arduratu da, eta
adostutako ekintza eta egitasmoak bideratu eta horien jarraipena eta zabalkundea
egin du urtean zehar. Ekipoko kideak ekintza-taldeetan banatuta aritu dira, AKEBAIko
beste kide eta eragile batzuen lankidetzarekin, egitasmoak aurrera eramaten.

Partaideak izan dira: 
Udaleko euskara teknikaria, …eta kitto! Euskara Elkarteko normalizatzailea, AEK
Euskaltegiko ordezkaria, Udaleko Euskara Batzordeko zinegotzia (txandaka), Akekide
boluntario bat, eta koordinatzailea. 6 kide izan ditu Ekipoak 2022an.

14 bilera  egin ditu Ekipoak urtean zehar; denak telematikoak: 

2022/01/10, 2022/01/24, 2022/01/31, 2022/02/21, 2022/03/14, 2022/04/05, 2022/05/02, 2022/06/.06,
2022/06/28, 2022/07/07, 2022/07/15, 2022/09/12, 2022/10/06 eta 2022/11/14
  

Bileretan elkartzeaz gain, Ekipoko kideek emailez, Whatsappez eta Driven bitartez egin
dute harremana eta lana. Ekintza-talde bakoitzak bere martxa eta funtzionatzeko era
izan du, zegokion ekintza bideratu eta burutzeko.

 

E i b a r r e n  A K E B A I  

EPEA: 2021-2022 ikasturtea

GASTUA: Materiala, euskarriak: 6.989 €

BALORAZIOA: 2021-2022 ikasturtean egitasmoa berriz martxan jarri da.

2019-2020 ikasturtean abiatu zen lehenengoz egitasmoa, baina COVIDak sortutako
egoeragatik ezin izan zen behar bezala burutu. 2020-2021ean ere ez zen egoki ikusi
martxan jartzea. 2021eko maiatzean, LHko ikastetxeen mahaian, berriz azaldu zen
egitasmoa, eta hurrengo ikasturtean martxan jartzea proposatu zen. LHko  ikastetxe
guztiak prest azaldu ziren egitasmoan parte hartzeko. Ondoren, LH2ko tutoreekin bi
bilera egin ziren, ekainean eta azaroan, egitasmoa burutzeko egin behar diren ekintzak
azaltzeko eta kronograma adosteko eurekin. Ikasleek erronkak gainditzeko beharko
dituzten materialak eta euskarriak ere prestatu dira (txapak, komikiak, mahai-jokoa...)
2022ko urtarriletik ekainera bitartean burutuko da egitasmoa. Ikastetxeen eta familien
balorazioa oso ona izan da.

 

DESKRIBAPENA: LH 2. mailan landuko da egitasmoa. Euskarri ezberdinak erabiliz
(komikia, mahai-jokoa, bideoak, abestia-koreografia,…) euskararen inguruko hainbat
portaera jarriko dira agerian, eta umeek egindako lanketa horren bitartez inpaktua
sortuko da gurasoengan. Horrez gain, umeek mezu bat jasoko dute: euskarak osoago
eta zoriontsuago egingo dituela. AKEk, etorkizunetik datorren pertsonaiak, misio bat
jarriko die; umeek, super heroi bihurtuta (Super Akeak), Eibar hobea egiten lagunduko
diote: garbiagoa, euskaldunagoa,… Bide horretan hainbat erronka gainditu beharko
dituzte, balio ezberdinak landuz (euskararen erabilera, genero berdintasuna, aniztasuna,
ekologia…) .
 

SUPER AKEAK

E i b a r r e n  A K E B A I  

EPEA: 2022ko irailak-azaroa bitartean

GASTUA:   Barne baliabideak  2.240 €

BALORAZIOA: Ikasturteari indartsu eta motibatuta ekiteko, irakasleentzako mintegia
antolatu du Eibarren AKEBAIk: “Erabileraren ontzia bete”, EBETEk eskainia.

EBETEko irakasleek euskararen erabileran eragiteko estrategiak azaldu dizkiete Eibarko
ikastetxeetako DBH eta Batxilergoko irakasleei. Ikastetxe bakoitzak lau orduko
ikastaroa izan da, bi egunetan banatuta; Eibarko DBH eta Batxilergoko hiru
ikastetxeetako klaustroek hartu dute parte; 148 irakasle izan dira guztira parte hartu
dutenak.

DESKRIBAPENA: Eibarren AKEBAIK ikasturte hasieran sentsibilizazio saioak eskainiko
dizkie Eibarko DBH eta Batxilergoko ikastetxe guztietako irakasleei. Hizkuntzaren
erronkan lagungarri izango zaizkien baliabideak eskaintzea da saio hauen helburua.

IRAKASLEENTZAKO MOTIBAZIO SAIOAK

E i b a r r e n  A K E B A I  

EPEA: 2022ko maiatzaren 17an

GASTUA:  Hizlariak  465 €

BALORAZIOA: Maiatzaren 17an, kirolean kalitatea eta euskara sustatzeko saioa izan
zen Armeria Eskolan, AKEBAIk antolatua.

Ahize AEKren bidez Eusliderrak kirolean egitasmoa martxan jarri nahi da 2023 urtera
begira.
Eibarko 9 kirol talde bildu ziren bertan: Urki FT, Eibarko Urbat IKE, Ipurua Gimnasia
Ritmica, Eibar Igerixan Kirol Kluba, Eibartarrak FT, Eibar Eskubaloia, Eibar Rugby Taldea,
Judo Klub Kalamua eta Eibar Triatloi Taldea.

Giro polita sortu zen kideen artean, eta kezkak kezka eta eragozpenak eragozpen,
euskararen aldeko apustuan jarraituko dutela adierazi zuten. 

DESKRIBAPENA: Haur eta gazteen kirol jarduerak euskalduntzeko helburuarekin,
Udalak eta SD Eibarrek ematen dituzten dirulaguntzak jasotzeko baldintzetan euskara
irizpidea txertatu da. Klubek euren egoerara egokitutako euskara plana egingo dute,
urtekoa, Udaleko Euskara Zerbitzuaren laguntzarekin.

Euskara plana egin duten kirol klubekin harremana egingo du AKEBAIk, laguntza
eskaintzeko eta eurentzat egokitutako sentsibilizazio saioan parte hartzera
gonbidatzeko. 

KIROL KLUBENTZAKO MOTIBAZIO SAIOAK

E i b a r r e n  A K E B A I  

EPEA: 2022ko maiatzaren 5ean eta ekainaren 22an

GASTUA:    1.263 €

BALORAZIOA: Hamaika berbaldi egitasmoaren barruan, UEUrekin lankidetzan Irudiz
eta euskaraz liburuaren aurkezpena egin zen Josu Martinez eta Begoña del Tesorekin
Coliseoan. Juan San Martinen mendeurreneko egitarauaren barruan Euskaltzaindiaren
bilkura Eibarren egin zen eta bi saio ireki ere, Luis Aranberri Amatiñok “Sorlekutik
sorlekura” hitzaldia eta Jabier Kaltzakortak “Juan San Martinen gaztetako lanak:
Zirikadak eta Eztenkadak” hitzaldia, izan ziren. https://youtu.be/Q2ZLxJzrqbs
 

DESKRIBAPENA: “Hamaika berbaldi” egitasmoaren helburuak honako hauek dira:
herritarrak aktibatzea, hizkuntza eskubideak ezagutaraztea, euskaldunok ahalduntzea,
euskararen aldeko diskurtsoa berritzea, euskal kultura eta euskalduntasuna sustatzea…
eta herriko eragileekin harremanetan jarri eta lankidetzan aritzea. 

HAMAIKA BERBALDI

E i b a r r e n  A K E B A I  

DESKRIBAPENA: Soziolinguistika klusterrak Eibarko kaleetako hizkuntza-erabileraren
neurketa egingo du. 2016an ere egin zuen, Eibarko Hiria Euskararen Plan Estrategikoa
martxan jarri zen urtean. Asmoa da 5 urtetik behin egitea.

HIZKUNTZA-ERABILERAREN KALE NEURKETA

EPEA: 2022ko abenduaren 2a.

GASTUA: Soziolinguistika klusterra 3.432 € neurketaren bigarren zatia eta aurakezpen
hitzaldia 1.633,50 €

BALORAZIOA: 2022an Soziolinguistika Klusterra Hizkuntzen Erabileraren Kale
Neurketa ikerketaren emaitza jaso da.

Datu horien aurkezpen hitaldia abenduaren 2an egin d herriko eragileen aurrean.
 

E i b a r r e n  A K E B A I  

DESKRIBAPENA: Eibarren AKEBAIk errenta aitorpena euskaraz egiteko publizitate
kanpaina egingo du. Helburua da aitorpena euskaraz egiten duten eibartarren kopurua
igotzea. Kanpaina eta kitto! astekarian, webgunean, sare sozialetan eta herriko
hedabideetan egingo da.

ERRENTA AITORPENA EUSKARAZ EGITEKO KANPAINA

EPEA: 2022ko martxoa-ekaina

GASTUA: Publizitatea herri aldizkarian: 1.026,09€

BALORAZIOA: Kanpainan erabili den leloa honako hau izan da: "Errenta aitorpena?
Duda barik, EUSKARAZ!"

Aurreikusita zegoen bezala, martxoaren 25ean ...eta kitto! aldizkariaren azalean faldoia
jarri zen;  beste hiru aletan _apirilaren 16an, maiatzaren 7an eta 21ean_ 8 moduluko
iragarkia. 
Horrez gain, gaiari buruzko erreportajea egin da astekarian eta herritarren
iritziak/testigantzak ere jaso dira.  

Udalaren webgunean eta sare sozialetan ere eman da kanpainaren berri.

Aurreko ekitaldian 1.441 eibartarrek egin zuten aitorpena euskaraz, 14.156tik (% 10,18).
Helburua da aurten gutxienez 1.500 izatea. 

E i b a r r e n  A K E B A I  

DESKRIBAPENA: AKEBAIren asmoa da herritarrei hizkuntza eskubideen berri ematea
modu argian: ordenantza, dekretu berria, erabiltzaile-kontsumitzaileen dekretua…
Horrekin batera, zalantzak argitzeko, hizkuntza eskubideen urraketen berri emateko eta
horiek bideratzeko kanala sortuko da. 

HIZKUNTZA ESKUBIDEEN ATARIA

EPEA: 2022

BALORAZIOA: Eibartarrek eta Eibarko zerbitzuetako erabiltzaileek hizkuntza-eskubideen
inguruan izan ditzaketen zalantzak, kezkak, galderak… jasotzeko eta argitzeko kanala sortu
dugu; bertokoa, gertukoa, herrikoa: “ASTINDU Eibar” hizkuntza eskubideen ataria. 
Herritarren aldetik 2 ekarpen iritsi dira Astindura, eta bakoitzari zegokion eran kudeatu
ditugu.

 

E i b a r r e n  A K E B A I  

DESKRIBAPENA: Topaguneak eta Eusko Jaurlaritzak abiatutako ekimen hau Euskal
Herri osoan gauzatu da 2018an eta 2020an. Herritar euskaltzaleak aktibatuta,
hizkuntza-ohiturak aldatzea da dinamikaren helburua; euskaltzaleak aktibatu beren
egunerokoan euskaraz bizitzeko urratsak eman ditzaten.

Hirugarren edizioa 2022ko azaroaren 18tik abenduaren 2ra bitartean egin da.
Aurreko dinamika izanago da eredu: ahobizi / belarriprest eta ariguneak.

EUSKARALDIA 1/2

E i b a r r e n  A K E B A I  

DESKRIBAPENA: 2022ko azaroaren 18tik abenduaren 2ra.

GASTUA: 

BALORAZIOA: Euskaraldiaren 3. edizioari begira dinamizatzaile bat aritu da 3 hilabetez
euskaraldia dinamizatzen herrian.
Izen-ematea ez da izan aurreko edizioetan baino handiago, baina aurrekoetan baino
txapa gehiago ikusi dira kaleetan.
 

EUSKARALDIA 2/2

EPEA: 2022ko abenduaren 2tik 21era.

BALORAZIOA: 2022an euskararen eguna izan beharrean astea edo hamabostaldia
antolatzeko asmoa zegoen etea azkenean ia hilabetea izan da. Partaidetza aldetik ere
elkarrekin aritu dira udala, AKEBAI, euskalgintza taldea, eta kitto eta euskaraz
boteprontoan taldea. Ekintzen artean hormairudiaren margoketa herrikoia, kalejira,
bazkaria, erromeria eta bukatzeko abneduaren 21ean euskararen aldeko bando berria.

 

DESKRIBAPENA: AKEBAIk euskalgintzarekin udalarekin eta euskaraz boteprontoan
taldearekin batera antolatu du Euskararen Astea.  

EUSKARAREN ASTEA

EPEA: 2022ko abenduaren 20a

BALORAZIOA: Bandoaren irakurketa publikoan duela 40 urteko bandoa kaleratu
zutenak ere egon ziren eta irakurle berriak eta ikastetxeetako jendea ere bai. Bandoak
medioetan ere jarraipen ona izan du. https://www.eibar.eus/eu/bideoak/201c-euskaraz-
eta-kitto-bandoren-40-urteurrena.
.

 

DESKRIBAPENA: AKEBAIk “Euskaraz eta kitto” bandoaren urteurrena zela eta, bando
berri bat kaleratzeko proposamena egin zion alkateari. Bando berria hiriko peora
guztietan jarrita zegoen abenduaren 20 goizerako. Eguerdian udaletxeko pleno aretoan
Bando berriaren irakurketa egin zen, bandoan jasotzen diren hizkuntzetako jatorrizko
hiztunekin.

EUSKARA EIBARTAR GUZTIONA BANDOA

EPEA: 2022ko martxoa-apirila

GASTUA: 1.794,26 €

BALORAZIOA: Korrikaren egunean espero bezala herriaren erantzuna oso ona izan da
eta Coliseoko emanaldian ere jendetza bildu zen 
https://www.eibar.eus/eu/kultura/agenda/hautsi-da-anphora-ruper-ordorika?
set_language=eu 

 

DESKRIBAPENA: Korrika, euskararen alde Euskal Herrian zehar lasterka egiten den
martxa, AEK euskaltegi elkarteak antolatua, aurten apirilaren 1ean pasatu da Eibartik.
Herriko beste elkarte, erakunde eta talde askok bezala, Eibarko Udalak eta AKEBAI
plataformak ere Korrikan parte hartu dute, Korrika eginez eta baita Hautsi da Anphora
emanaldia programatuta Coliseoan.

KORRIKA

DESKRIBAPENA: TANTANEZ TANTAN bi urtetik behin Eibarko Euskalgintzak
antolatzen duen giza katea da. Urez betetako gantxila eskuz esku eramaten da
Untzagaraino, euskararen olatua irudikatuz

TANTANEZ TANTAN

EPEA: 2022ko maiatzaren 21a

GASTUA: Barne baliabideak

BALORAZIOA: Eguraldia lagun jende asko elkartu zen ibilbide osoan. Girotzen
txaranga, hanpaloak SuperAkeak ere izan ziren. Herriko elkarte eta erakunde gehienek
hartu zuten parte ibilbidearen zatiren batean. 
Lotura honetan ikus daiteke egunak emandakoa
https://etakitto.eus/berriak/euskara/argazki-bilduma-tantanez-tantan-euskararen-
olatuak-busti-zuen-eibar.html

TANTANEZ TANTAN

EKINTZA

SUPER AKEAK 11.831€

EUSKARALDIA 17.633€

DINAMIZATZAILEA 5.125€

TRABESA 3.422€

ERRENTA AITORPENA EUSKARAZ EGITEKO KANPAINA 1.026€

HITZALDIAK 363€

GUZTIRA 39.400€

